
for gode relasjonar |  raus i sitt mangfald | tydeleg i si retning 

ÅRSMELDING BRYNE SOKNERÅD 2021 

 

SOKNERÅDET 2021 
Leiar Ola Undheim 

Nestleiar Anne Brit Ree, medlem av fellesrådet 

Inger Bakke Berge 

Jarle Braut, medlem av fellesrådet 

Steinar Espevik 

Heidi Strand Harboe 

Tove Hersdal 

Hans Tore Hetland 

Sokneprest Stein Ødegård 

1. varamedlem Rolf Heskestad 

2. varamedlem Grete Sæther Kallestad 

3. varamedlem Astrid Ødegård Lemvik 

 

TILSETTE I BRYNE KYRKJELYD: 

Stein Ødegård, sokneprest  

Jostein Aa. Tollaksen, dagleg leiar/kyrkjelydsutviklar  

Elisabeth S. Obrestad, administrasjonsleiar  

Per Olav Egeland, kantor  

Marit H. Hetland, Diakon og trusopplærar  

Tone Vold, trusopplærar frå september  

Praxedes Slettebø, diakonmedarbeidar – våren 21 

Asle Steinbru, prosjektleiar Ung i Time  

Ingfrid Time Nærland, kateket  

Eline Fosse, trusopplærar  - våren 21 

Arne Espevik, kyrkjetenar  

Lars Andreas Olsen, kyrkjetenar  

Oline Høie Hetland, klokkar – våren 21 

 

Soknerådet hadde 10 møte og behandla 60 saker i 2021 

 

 

I lag med staben starta me i januar 2020 med å laga ny strategiplan med visjon og satsingsområde for perioden 2020 - 

2023. Planen vart godkjent seinare på våren. Lite visste me då at året skulle bli eit svært spesielt år. 

 

 

TAKK 
Takk til alle dykk trufaste små og store, de frivillige og tilsette som kvar veke går inn og ut i Bryne kyrkje. Det er takka 

vera dykk at Bryne kyrkjelyd ser ut til å koma ut av pandemien på ein sunn og god måte. 

For 2021 vart også prega av koronaviruset og smittevernrestriksjonar. Vi måtte halda fram med å tilpassa oss ulike 

reglar og restriksjonar på same måte som me hadde i 2020. Det har også vore ei stor utfordring for tilsette og frivillige 

som har planlagt og avlyst og omarbeidd og stadig gjort endringar for å kunne vera kyrkje best mogleg. Det har vore 

mykje ekstra arbeid med påmelding og avgrensa antal på gudstenester. 

 

GUDSTENESTER 
Me var svært glade då det vart opna for at fleire kunne samlast til gudsteneste i haust. 

Kveldsgudstenestane både hausten 2021 og denne våren har tema med utgangspunkt i biskopane sitt klimahefte. 

Stein vart og inspirert til å skriva ei ny flott salme om dette temaet: Ditt avtrykk på jord. 

Dei digitale sendingane har vore godt besøkte, og ser ut til å vera eit godt tilbod når me ikkje kan treffast fysisk. 

 

DØYPTE 
Det har også dette året vore ein god del ekstra dåpsgudstenester slik at dåp kunne skje på ein god og trygg måte. At dei 

tilsette har lagt så godt til rette, har ført til at fleire har kome til Bryne kyrkje for å døypa borna, også frå andre stader. 

 

I 2021 vart 49 døypte i Bryne kyrkje. I tillegg vart 33 sokneborn frå Bryne døypt andre stader, 30 i Time, 1 i Undheim, 1 i 

Varhaug og 1 i Riska. Det er grunn til glede over dette, særleg med tanke på den vanskelege situasjonen som 

pandemien har ført til for mange familiar som ønskte å feira dåp. 

 

UTMELDE 
Det er auke i utmeldingar av Den norske kyrkje i vårt sokn i 2021, særleg i november og desember. Me trur det har ein 

samanheng med samfunnsdebatten etter Kyrkjemøtet si sak om «Meir himmel på ei truga jord». 

 

SAMLINGAR 
Det var gildt at me hausten 2021 kunne samlast til bibelkveldar igjen der temaet var Salmane i Bibelen. 

 

I haust fekk me endeleg starta opp eit tilbod for innvandrarar. Det ser ut til å vera eit godt tilbod for dei som ønskjer å 

møtast, og også treng å trena på å snakka norsk. Me vart også glade då me kunne gjennomføra julemesse igjen før det 

vart stengt ned før jul. 

 

ØKONOMI 
 

t færre kom til gudsteneste viser og igjen på ofringane, spesielt til andre enn kyrkjelyden. Det betyr ut at bidraget til dei 

me har lova å støtta er redusert. Dette er ei bekymring og ei utfordring. 

 

Julemessa ga eit godt overskot som gjer at økonomien i kyrkjelyden framleis er god, og det gir oss frihet til til å driva 

det arbeidet me meiner er viktig for å oppfylla visjonen. Me vil igjen minna om at fleire faste gjevarar vil leggja endå 

betre til rette for at me kan vera “Den opne famns kyrkje” for Bryne også i framtida, “kyrkje for gode relasjonar, raus i 

mangfald og tydeleg i retning.” 

 

 

 

 

FRAMOVER: 

Soknerådet har bestemt at Bryne kyrkjelyd skal vera ein grøn kyrkjelyd, og at klima og miljø skal vera eit 

satsingsområde dei neste åra. Me har sett ned eit eige utval som skal ha fokus på kyrkja sitt miljøengasjement. Dei har 

alt kome godt i gang med arbeidet. 

 

Ungdomsarbeidet er ennå i oppbyggingsfasen, og det er nå ein fast gjeng som samlast. Det er og starta opp eit nytt 

band i 2021. Asle Steinbru er fast tilsett som ansvarleg for Ung i Time. Me har forventningar til at denne satsinga på 

ungdomsarbeidet vil bera frukt. Dette er og eit viktig bønnetema. 

 

Familiefokus er eit viktig arbeid som engasjerer mange, og me vonar at også gudstenestane som er kalla Gudsteneste 

for små og store kan vera ei gudstenesteform som gjer at også tenåringane får lyst til å vera med til kyrkja. Frivillige er 

ein viktig ressurs i kyrkja vår, og 2022 er Frivillighetens år. 

 

Me er heldige som har ein kyrkjelyd som både har frivillige og tilsette som er engasjerte og har visjonar for og tankar 

om kva kyrkja skal vera for folk på Bryne. Måtte Bryne kyrkje i 2022 fyllast av mange små og store til fellesskap i 

gudstenester og andre samlingar. 

 

Bryne, februar 2022 

 

Ola Undheim soknerådsleiar 

ÅRSMELDING GJEVARTENESTEKOMITEEN 

2021  
 

Gjevartenestekomiteen 2021: 

Leif Christian Harboe, Jostein Aarbakke Tollaksen og Elisabeth S. Obrestad 

 

  

Gjevartenesta i 2021 auka med kr 400,- samanlikna med året før. 

Resultat for gjevartenesta i 2021 er kr 557.700,- fordelt på 66 faste gjevarar.  

 

Eit viktig arbeid for komiteen er å følgje opp gjevartenesta og andre inntektsgjevande tiltak, for å sikra inntekter til 

Bryne sokn, slik at ein kan oppretthalda det gode tilbodet som nå er i barne- og ungdomsarbeidet. 

 

Takk til kvar enkelt for din støtte til eit viktig arbeid!  

Dette gir oss gode muligheter for å driva eit godt barne- og ungdomstilbod i Bryne kyrkjelyd. 

  

 

Bryne 8. mars 2021 

 

Elisabeth S. Obrestad 

Administrasjonsleiar  

«GÅ DIFOR OG GJER ALLE FOLKESLAG TIL 

LÆRESVEINAR: DØYP DEI TIL NAMNET ÅT FADEREN OG 

SONEN OG DEN HEILAGE ANDE OG LÆR DEI Å HALDA 

ALT DET SOM EG HAR BODE DYKK. OG SJÅ, EG ER MED 

DYKK ALLE DAGAR SÅ LENGE VERDA STÅR.» 

TRUSOPPLÆRINGA ÅRSMELDING 2021 
Dåpen forpliktar oss til opplæring. Trusopplæringa skal vera eit tilbod om systematisk og samanhengande opplæring 

for alle døypte barn og unge uansett funksjonsnivå. Nytt av året er at føresette som ikkje er medlem i Den norske 

kyrkja kan registrera at dei ønskjer tilbod/informasjon om trusopplæringstilak sjølv om barna ikkje er døypte. Synet på 

kva som er trusopplæring er i ferd med å endra seg, slik at fastetiltak og kontinuerleg arbeid blir sett meir under eitt. 

Det er likevel fasetiltaka som blir rapporterte i tabellen nedanfor. 

 

 

Oversikt over fasetiltaka: 

 

Alder Tiltak Oppslutning 2021 (2020) i parentes) Anna 

0 år Dåpssamtale og dåp Bryne: 63 (68) 
Time: 38 (24) 
Undheim: 17 (10) 

1 samtale og gudsteneste 

0-1 år Babysong/småsong Bryne: = 30 av 128 = 23% (avlyst) 
Time: 13 av 66 = 20% (22%) 
Undheim: 10 av 26 = 38% (71%) 

Samling annankvar veke 

2 år Undretur 
 
Hausttakkegudsteneste 

Bryne: 9 av 74 = 12% (19%) 
Time: 7 av 37 = 19% (29%) 
Undheim: 8 av 14 = 57% (100%) 

1 samling 
 
Utdeling av CD. 

3 år Krøllekveld Bryne: 11 av 69 = 16% (23%) 
Time: 3 av 33 = 9% (38%) 
Undheim: 10 av 13 = 77% (40%) 

1 samling 

4 år Barnebibel 
Adventsklubb 
Barnebibel og fireårsklubb 
Barnebibel og fireårsklubb 

Bryne: 33 av 80 = 41% (50%) 
Bryne: 22 av 80 = 28% (18%) 
Time: 21 av 37 = 57% (37%) 
Undheim: 9 av 11 = 82% (92%) 

1 gudsteneste 
1-2 samlingar 
3 samlingar + gudsteneste 
3 samlingar + gudsteneste 

4-5 år - Samling med Jungelkoret 
- Sml m/ Lye barnegospel 
- Samling med Supermix 

Bryne: 9 av 85 = 11% (14%) 
Time: 8 av 47 = 17% (22%) 
Undheim: 5 av 11 = 45% (25%) 

1 samling 

6-7 år, 
1. kl 

Førsteklasses Bryne: 18 av 106 = 17% (avlyst) 
Time: 14 av 38 = 37% (41%) 
Undheim: 15 av 18 = 83%(avlyst) 

B: 2 sml + dåpsskulehelg 
T og U: 3 saml. + dåpsskulehelg 

7 år, 2 
kl 

Plan B - Aktivitetsdag Bryne: 7 av 106 = 7% (avlyst) 
Time: 7 av 38 = 18% (avlyst) 
Undheim: 7 av 18 = 39% (avlyst) 

1 dagssamling 
(planleggingsdag for skulen) 

8-9 år, 
2. kl 

Pinsefart Bryne: 21 av 88 = 24% (avlyst) 
Time: 13 av 43 = 30% (avlyst) 
Undheim: 9 av 12 = 75% (avlyst) 

3 saml. ettermiddagstid 
 

9-10 år, 
3.kl 

Tårnagenthelg Bryne: avlyst (12%) 
Time: avlyst (48%) 
Undheim: avlyst (avlyst) 

Fre/lør 5 timer + gudst. 
søndag. 
U: 3. og 4. trinn saman 

10 år,  
4. kl 

Gudsteneste med påskedrama Time: = avlyst (avlyst)  1 sml + gudsteneste 

10 år,  
4 kl 

På sporet av Jesus Bryne: 6 av 103 =  6% (avlyst) 
Time: 6 av 45 = 13% (avlyst) 
Undheim: 10 av 18 = 56%(avlyst) 

1 samling lørdag 

10 år, 
5.kl 

Lys vaken Bryne: 24 av 103 = 23% (utsatt) 
Time: 18 av 45 = 40% (37%) 
Undheim: 9 av 18 = 50% (89%) 

2 sml + gudsteneste 
T og U: Lørdag  +  gudsteneste 

13 år,  
7 kl 

7. klassefest Lye: avlyst (avlyst) 
Undheim: 9 av 9 = 100%  

1 kveld 

11-13 
år, 5-7. 
kl 

12 H Festival Bryne: avlyst (avlyst) 
Time: avlyst (avlyst) 
Undheim: avlyst (avlyst) 

12 timar lørdag inkl 
gudsteneste 

15 år,  
9. kl 

Konfirmasjon Bryne: 68 av 92 = 74% (78%) 
Time: 37 av 43 = 86% (72%) 
Undheim: 10 av 9 = 111% (106%) 

Totalt 60 timar. 

 

Trusopplæringa var sterkt prega av koronapandemien, sjølv om det innimellom var «vindauge» med tilnærma normal 

gjennomføring. Det var både avlysingar, utsette tiltak og endra tiltak. Blant anna var det antalsavgrensing på nokre 

tiltak, t.d. Plan B.  

 

Det er ny giv og god utvikling i ungdomsarbeidet, men det har også vore mykje frustrasjon i takt med strenge 

smitteverntiltak.  

  

Det kontinuerlege barne- og ungdomsarbeidet er viktig grunnlag for forming av identitet, tru og fellesskap, og gjev rom 

for undring og vekst. Det er viktig å balansera satsinga på fasetiltaka med eit kontinuerleg tilbod i kyrkjelydane. 

 

ORGANISERING:   
I 2021 har det vore stor optimisme, tiltakslyst og innsatsvilje, men også mykje frustrasjon. Trusopplæringa har 

omorganisert litt i løpet av året. Det er eit større samarbeid på tvers av sokna, noko som betyr at trusopplærarar frå 

fleire sokn har arrangement i lag i fleire sokn. 

 

TRUSOPPLÆRINGSSTILLINGAR: 
Trusopplæringa har til saman 1,4 stillingar som er dekka av trusopplæringsmiddel. Sokneråda har vedteke å styrka 

trusopplæringa med innsamla midlar, og difor er stillingane innan trusopplæringa større enn det som blir dekka av 

overførte midlar.  

 

Tidleg på hausten vart det tilsett ny kyrkjelydspedagog i Bryne.  

 

Desse har vore tilsette i ulike stillingsstorleikar i trusopplæringa: Kristine Åsbø, Marit Høie Hetland, Eline Fosse, Tone 

Vold, Ragnhild Hanssen, Per Olav Egeland og Ingfrid Time Nærland. 

 

Vi gler oss til kvardagen blir normalisert, både med tanke på ustabile arbeidsforhold og koronapandemi.  

 

Eg takkar dyktige medarbeidarar, både tilsette og uløna, for sterkt engasjement og god innsats for trusopplæringa! Det 

er i dette samspelet at arbeidet er mogleg å gjennomføra. Ei lita utfordring og oppmuntring går til leiarar i det 

kontinuerlege arbeidet om å vera med som medarbeidarar i fasetiltak for å laga linkar til deira eige arbeid. 

 

 

 

 

 

03.02.2021 

Guds signing. 

Ingfrid Time Nærland 

ÅRSMELDING JUNGELGJENGEN 2021 
Jungelgjengen er Bryne Kyrkje sin sundagsskule. I starten av gudstenesta kjem Løva inn, tek seg ein «drøs» med 

presten, og inviterer borna med seg ned i kjellaren. Her har borna eigen samling, medan gudstenesta i kyrkjesalen 

fortset. Opplegget «Sprell Levende» frå «Søndagsskolen Norge» blir ofte nytta, og det er som regel ein aktivitet i 

kyrkjestova etterpå. Borna får beskjed når det startar nattverdsamling i gudstenesta, slik at dei har høve til å koma opp 

og vera med på å feira nattverd viss dei vil. 

 

Hausten 2021 fekk me ha 8 Jungelgjengsamlingar, medan me våren 2021 måtte halda  Jungelgjengen koronastengd. 

Det kjem ca. 15-20 born nokolunde fast, og i tillegg kjem det ofte ein del ekstra born når det er dåp i kyrkja. Det har 

vore frå 2 til 30 born kvar gong.  

 

Sundag 24. oktober hadde me ei litt større samling. Denne sundagen samarbeida me med speidaren i Brynekyrkja og 

inviterte til ein todelt Jungelgjeng. Dei yngste var samla til aktivitetar i kjellaren, medan dei eldste hadde aktivitetar ute 

rundt bålpanna. Det var eit yrande liv i kyrkja, og me hadde det veldig kjekt. 

 

Også i 2021 har me hatt ei flott og trufast gruppe med frivillige sundagsskuleleiarar på Jungelgjengen. Leiar har vore 

Randi Listøl Thu. Medleiarar har vore Heidi Strand Harboe, John Gravdal og Margunn Obrestad. Etter mange år som 

leiar takkar Randi nå av. Dette vil bli markert i ei gudsteneste på nyåret i 2022.  

 

Behovet for å få eit større team av frivillige leiarar er stort. Slik det er nå er det mykje arbeid for dei som er med, me 

treng fleire å fordela oppgåvene på. Blir me fleire leiarar, kan me og drøyma om å utvikla Jungelgjengen endå meir. Eit 

ønskje for 2022 er mellom anna å samkøyra oss endå meir spesifikt inn mot ulike gudstenesteprofilar i Brynekyrkja. 

Jungelgjengen har eit tydeleg mål om å styrke barna si tru og å forkynne Guds ord. Saman med barn og foreldre ønskjer 

me å byggje det kristne fellesskapet for born i Brynekyrkja samtidig med gudstenestene. 

 

Skrive av Marit Høie Hetland 

ÅRSMELDING JUNGELKORET 2021 
Grunna pandemi og redusert aktivitet i kyrkja hadde ikkje Jungelkoret øvingar våren 2021. I august opna kyrkja for 

fleire aktivitetar, og Jungelkoret starta opp igjen 26/8 med den tradisjonelle Jarle Waldemar-opninga. I løpet av 

hausten hadde me 9 øvingar, og deltok på gudsteneste i Bryne kyrkje 24/10. I medio desember stengte kyrkja ned 

igjen, og Jungelkoret måtte avlysa deltakinga på julaftan-gudstenesta i kyrkja.  

Øvingane er på torsdager i partallsveker frå kl. 17:15 – 18:30. Me syng i 30 min før enkel andakt og premieutdeling. Me 

avslutter med enkel kveldsmat og leik i kyrkjestova. Foreldrene har med mat, men av og til stiller me med pølser. 

Leiarar for koret er Wenche Jess og Per Olav Egeland.  

Jungelkoret hadde 23 medlemmer i 2021. 

 

Per Olav Egeland 

Bryne 4. feb. 22 

 

 

 

ÅRSMELDING FOR ALLEGRO 2021 
 
Hausten 2019 blei koret Allegro starta opp i Brynekyrkja. Allegro er for alle born mellom 3. – og 7. klasse. I 2021 har 
Allegro fått halde fram med jevnlege øvingar annankvar torsdag til tross for smitteverntiltak og restriksjonar. Me har 
stort sett vore ein stabil og songglad jentegjeng på 11 jenter. På øvingane samlast me rundt flygelet der me syng og 
øver til opptredenar. Så har me kvar gong ein pause med andakt, frukt, saft og nokre gonger litt ekstra kos. Ofte leiker 
me litt i pausen og. 
 
Me likar godt å opptre, og har vore med på nokre formiddagsgudstenestar og på julemessa i Brynekyrkja. Det store 
høgdepunktet i 2021 var julekonsert i Bryne kyrkje saman med Atle Pettersen og koret LyeTweens frå Lye 
forsamlinghus. Allereie rett etter sommarferien byrja me å øva på julesongar til konserten, og me var heldige som fekk 
gjennomføra konserten i desember rett før smittevernrestriksjonane auka på. Det blei ein flott konsert og ei veldig 
kjekk oppleving.  
 
Nå gler me oss til nye songprosjekt i 2022, og me ønskjer oss endå fleire medlemmar. Ein plan for 2022 er å utvida 
aldersgrensa til koret, slik at også ungdomsskuleelevar kan vera med. Allegro har eit tydeleg mål om å få kjenna på 
songgleda, gleda andre med songane våre, syngja om Jesus og skapa eit trygt og godt kormiljø for Tweens. 
 
Skrive av: Marit Høie Hetland 

ÅRSMELDING 2021 BRYNE KFUM-KFUK 

SPEIDARGRUPPE 

MEDLEMSTALL 2021: 

 

Voksne: 

Ledere: 19 stk. betalende 

Ordinær medlem: 3 stk. betalende  

Totalt: 22 

 

Speidere: 

Vandrere: 34 stk. betalende 

Stifinnere: 34stk. betalende 

Oppdagere: 21 stk. betalende 

Familiespeidere: 3 stk 

Totalt: 92 

 

Totalt 114 betalende medlemmer 31.12.2021 

 

ÅRET 2021 

Samlingene for 2021 har som tidligere år vært på mandager fra kl. 18.00 til kl. 19.30/20:00. Vi har hatt egne oppmøter 

for alle graderingene og har måtte dele inn i mindre undergrupper siden speideråret fortsatt har vært preget av at 

landet stengte ned i mars 2020 og restriksjoner også for speideraktiviteter inne og ute. Klatring har blitt arrangert på 

onsdager fra 18.00 til 19.00 og fra 19.00 til 20.00 i Brynehallen. I april ble de fleste aktivitetene avlyst pga. Covid-19. 

Klatring har også tidvis blitt avlyst av samme grunn.  

 

Det har vært stabilt godt oppmøte på samlingene og jevnt tilsig av medlemmer gjennom hele året. Vi har hatt en 

positiv medlemsøkning på 16 %. På grunn av dette har vi innført venteliste for alle graderingene i speidergruppa. 

Mange foreldre er også med på samlingene våre. Dette er veldig positivt, og det ser ut til at både voksne og barn trives 

godt.  

 

Takk for flott innsats med dugnaden for å få på plass bålplass med benker i Ungdomsskogen. Dette har blitt et positivt 

bidrag til nærmiljøet og senest denne uka fikk vi positive tilbakemeldinger fra Jærbarnehagen som også benytter dette 

området. Dette arbeidet har blitt mulig gjennom dugnad og støtte fra en rekke aktører samt godt samarbeid med Time 

Kommune, Brannvesenet og Jærbarnehagen.  

 

Vi har også i år søkt støtte til speiderarbeidet og har fått tildelt prosjektmidler fra mange flotte bidragsytere. Totalt har 

vi fått 327.000 kroner i støtte på søknader i 2021. Vi ønsker å takke disse flott bidragsyterne.:   

 

Riska Sagbruk – Materialer til Bålplass i Ungdomsskogen 

Amedia DNB stiftelsen / Jærbladet – Bålgrue 10 000 

Sparebanken Sør – Speiderhytte 30 000 

Sparebankstiftinga Jæren – Time og Hå – Speiderhytte 50 000 

Sparebanken Vest – Leirutstyr 85 000 

Sparebankstiftelsen SR-Bank – For Alle 20 000  

Sparebankstiftelsen SR-Bank – Hjertestarter 20 000 

Sparebankstiftelsen SR-Bank – Klatreutstyr 15 000 

Sparebankstiftelsen SR-Bank – Leirutstyr 40 000 

Lyse Spirer – Bålgrue 7000 

Gjensidigestiftelsen – Klatreutstyr 50 000 

 

Støtter og gaver igjennom året har ført til at vi har kunnet oppgradere gruppe og patruljeutstyr i 2021 og 2022. Vi 

planlegger en større oppgradering av speiderhytta, to nye dører og to nye vinduer er allerede bestilt. Resten av 

oppgraderingen blir gjennomført i løpet av jubileumsåret 2022, då feirer hytta 25 år. 

 

Vi arrangerte over 176 medlemsaktiviteter i løpet av 2021. Disse fordeler seg på følgende måte: Oppdagerne 

arrangerte 27 samlinger. 

Stifinnerne arrangerte 28 samlinger. 

Vandrerne 5. klasse arrangerte 20 samlinger.  

Vandrerne 6. klasse og oppover arrangerte 35 samlinger. 

Førerpatruljen arrangerte 7 samlinger. 

Klatregruppa inne arrangerte 50 samlinger. 

Klatregruppa ute arrangerte 2 samlinger. 

Ledersamlinger 7 møter.   

 

SAMLINGER VÅREN 2021 

Vi hadde en deltaker på PF-ting og to deltakere på Digitalt Kretsting. Vandrerne deltok i Kampen om Rygertronen i mai. 

Vi arrangerte rappell ned Bryne Kyrkja i mai. I juni hadde vi en patrulje som deltok i NM i speiding og vi hadde to 

deltakere med på Norsk Roland.  

SAMLINGER HØSTEN 2021 

I september deltok Stifinnerne på Stifinner-ekspedisjonen med kretsen. Vi deltok også på potetfestivalen og hadde 

speider for ein dag. I slutten av september hadde vi tre deltakere på videregående patruljeførerkurs og i oktober hadde 

vi fire deltakere på patruljefører kurs. Vi deltok på gudstjeneste for store og små på FN-dagen i Bryne Kyrkje. I 

desember deltok vi på lystenning av julegrana og arrangerte fakkeltog til Lysmessa i Bryne kyrkje, hvor vi også deltok i 

gudstjenesten. 

 

Året ble avsluttet med juleavslutning i enhetene med speideropptak. 

LEDERE 

Gruppa har hatt 20 ledere i 2021.  

I januar gjennomførte vi et digitalt ledermøte og i august hadde vi et planleggingsmøte for høsten. Vi arrangerte et 

leirbål og lederdrøs i oktober. Vi har ikke fått gjennomført alle planlagte lederaktiviteter som følge av begrensinger 

knyttet til Covid-19, men vi har en veldig stabil lederstab som alle bidrar til å gi speiderne en magisk opplevelse hver 

mandag vi får lov til å samles. Takk for innsatsen.  

 

Både blant speidere og ledere er det en veldig positiv stemning og mange koser seg stort på samlingene. 

 

Leder for oppdagerne er Svein Hareland 

Leder for stifinnerne er Bjørnar Tollaksen 

Leder for vandrerne er Katrine Stensland 

Leder for klatrerne Hein Arve Aarsand 

KOMMUNIKASJON 

Vi har brukte Spond aktivt til å kommunisere med både foreldre og mellom ledere. Dette systemet har automatisk 

oppmøtestatistikk og forenkler hverdagen som speiderledere. 

 

 

Kjell Arild Nielsen 

Leder 

Bryne KFUK-KFUM Speidergruppe 

KJÆRE FAR I HØGE HIMMEL, 

HØYR MI STILLE HJARTEBØN: 

KVAR EG ENN VERDA VANKAR, 

LAT MEG BLI SOM SONEN DIN. 

LAT MEG LEVA DEG TIL ÆRA, 

HEIDRE NOREG, FAR OG MOR, 

ANDRE FOLK TIL HJELP FÅ VERA, 

OG SO LYDA LOVA VÅR. 
 

ÅRSMELDING 2021 FOR BRYNE 9:13  
9:13 er tweensarbeidet i Brynekyrkja. Ein torsdag i månaden kl. 17:30-19:30 er alle som går i 4-7 klasse velkomne.  

Programmet er ganske fast kvar gong. Felles oppstart, aktivitetsgrupper, samling med andakt i kyrkjerommet og til slutt 

mat. Aktivitetsgruppene varierer litt frå kvar gong ut frå kven som er med som leiarar: matlagningsgruppe, 

formingsgruppe, spel- og minglegruppe, uteleik og anna. Borna har også godt utval av aktivitetar og utstyr som 

playstation, nintendo, biljard, brettspel, bordtennis og meir.  

 

SAMLINGAR OG OPPMØTE 

Fleire gonger med 9:13 har ikkje bore mogleg å gjennomføre i 2021. Dei forskjellige aktivitetsgruppene og talet på 

deltakarar har også blitt påverka av restriksjonar. Me har nytta spond som påmeldingssystem, dette har fungert svært 

godt. Me klarde å gjennomføre fem gongar med 9:13. Ein på vårsemesteret og fire på haustsemesteret. På alle 

samlingane var det vel 50 born, utanom den fyrste på hausten kor det var oppunder 50.  

På hausten så får alle som går i sjuande klasse (og opp) tilbod om å vera med i Crew. Dette er ei form for hjelpelaiar. 

Ved utgangen av 2021 var det 16 stykk med i dette, fordelt på ni sjuandeklassingar og sju åttandeklassingar. Målet er å 

gjera overgangen frå barne- til ungdomsskule lettare, samstundes styrke arbeidet på 9:13.  

 

FRIVILLIGHEIT 

Eit arbeid som 9:13 er heilt avhengig av mange trygge vaksne. Tiltaket Crew bidrar også godt til det frivillige. Hans Tore 

Hetland er leiar for arbeidet. Asle Steinbru er stabskontakt.  

Takk til alle frivillige som legg ned ein stor innsats i dette viktige arbeidet.  



15 
 

ÅRSMELDING FOR FAMILIEFOKUS 2021 
Brynekyrkja ønskjer å vere ei  kyrkje for gode relasjonar, raus i sitt mangfald, tydeleg i si retning. Familiefokus i 

Brynekyrkja skal vera eit lokalt misjonsarbeid på Bryne, som arbeidar for at fleire barnefamiliar skal fylja etter Jesus 

Kristus og høyrer til i kyrkjelyden.  

 

Ein gong i månaden er det gudsteneste med Familiefokus i Brynekyrkja. På Familiefokus er det fleire barn enn vaksne i 

sving når vi feirar gudsteneste. Vi ønskjer at barna skal få vera deltakande og involvert i gudstenesta. Vi ønskjer at det 

skal vera deira gudsteneste.  

 

Arbeidet drives av eit gudstenesteutval med ein representant frå Bryne Sokneråd og ein representant frå stab. Utvalet 

bestod i 2021 av:  Rolf Heksestad, Svein Hareland, Trond Arild Erga, Hans Tore Hetland (BRS)  og  Jostein Aa. Tollaksen 

(tilsett kyrkjelydsutviklar). Etter at Anne Vold gjekk ut at utvalet har Ragnhild Byberg kome inn som nytt medlem. 

 

Det er ikkje til å legge skjul på at 2021 vart nok eit annleis år. Fleire planar måtte skrotast også dette året. Gudstenester 

avlysast - nye planar bli lagt. Det var frustrerande, men samstundes klarte me å gjennomføre ein god del ting, og nye 

ting lærte me og videreutvikla. Digitale løysningar kan vel vere eit godt og sentralt stikkord her. 

STATISTIKK 2021 - KORONAÅRET 

Året har vore prega av sterke restriksjonar knytta til antal  på gudstenestene.  I 2021 var det i snitt 123 store og små på 

gudsteneste. Dette til tross for at det heilt fram til september berre var lov til å samlast max 100 pestoner. Når det 

opna opp meir frå september var me for oppe i mellom 150-180 igjen på samlingane.  

 

PEDAGOGISK OG TEOLOGISK INNHALD 

På Familiefokus brukar vi Søndagsskolen NORGE  sitt undervisningsopplegg «Sprell levande». Me brukar dei same 

tekstrekkene som Jungelgjengen. Dette for at barna skal kjenna igjen både opplegg og innhald når dei kjem på 

Jungelgjengen dei sundagane  det ikkje er Familiefokus. Utgangspunktet for liturgi og form på Familiefokus 

gudstenestane er Søndagsskolen NORGE sitt gudstenestekonseptet «Sprell levande gudstenester»  

ETTER SKULETID  

I 2015 starta me ei eiga gudstenestegruppe for barn (3 – 7 kl.) som samlast på tysdag etter skuletid  i veka før 

Familiefokus, og planlegg den komande gudstenesta. Her spis vi saman, leiker og planlegg gudstenesta.  

Dette opplegget er nå etter nokre år godt etablert og har vist seg å ver eit viktig grep for Familiefokus - gudstenestane. 

I 2021 hadde vi 7 samlingar og 24 barn har delteke. I snitt er det om lag 16 barn med og planlegg neste gudsteneste.  

LOVSANGSTEAM 

I 2021 har det på kvar gudsteneste vore med lovsangsteam leia av Jostein Aa. Tollaksen. Det gjer mykje med uttrykket 

på gudstenestane og det er flott å sjå at barna er med i lovsongen. Lovsangsteamet er også med på andre gudstenestar  

i Brynekyrkja. Dette har vært berikande for gudstenestearbeidet i Brynekyrkja. 

År 2013 2014 2015 2016 2017 2018 2019 2020 2021 

Familiefokus 

gudstenester 

6 8 8 9 11 9 9 4 6 

Deltakarar totalt 

Familiefokus 

885 1048 999 1265 1670 1620 1988 726 738 

Gjennomsnitt 

Familiefokus 

148 131 124 140 152 180 220 182 123 

TEKNIKARKOMPANIET  

I 2018 ble Teknikarekompaniet etablert i Brynekyrkja. Rundt 20 vaksne og barn er med å driv med lyd og 

skjermproduksjon. Dette arbeidet har fått ein stor oppsving i 2019 og fleire har blitt med som frivillige medarbeidarar 

på lyd og kameraprodusksjon. Fleire barn/unge er med i teknikarkompaniet og desse står for fleirkameraproduksjonen 

på Familiefokus. Dette gjer bl.a at det som skjer framme av drama og dans kjem tydleg fram på storskjermane.  

I 2020 fekk Brynekyrkja tilført ca. 200.000 i eksterne milder til streamingutstyr. (i samband med Korona) Dette utstyret 

er på plass og kyrkja er godt rigga for direktesendingar frå gudstenester og andre arrangement.   

Teknikarcompaniet får no opplæring på utstyret og vil vera sentrale i produksjon av sendingar frå kyrkja. 

ANDRE ARRANGEMENT 

Det vart ikkje arrangert kyrkjelydsweekend i 2021. Me hadde booka helga 22-24 oktober på Holmavatn, men grunna 

usikkehet kring korona og restriksjonar valde me tidleg å kansellera. 

 

STAB 
Jostein Aa. Tollaksen, Marit Høie Hetland og Inger Bakke Berge (frivillig) dreiv Familiefokus i 2021. 

 

 

Jostein Aarbakke Tollaksen 

Kyrkjelydsutviklar/dagleg leiar 

 

 
 

ÅRSMELDING FOR «FAMILIEFOKUS ETTER 
SKULETID» 2021 

På tysdagar, ca. ein gong i månaden, samlast born frå 3.-7. klasse til «Etter skuletid». Dette er ei gudstenestegruppe for 
tweens som er knytt opp imot Familiefokusgudstenestene. «Etter skuletid»-tysdagane er alltid lagt til tysdag før 
Familiefokusgudstenestane, og desse tysdagane og sundagens gudsteneste heng uløyseleg saman.  
 
På «Etter skuletid» startar me med å ete pizza Grandiosa saman. Etter det går me gjennom teksten for sundagens 
gudsteneste, for så å planleggje gudstenesta saman med ungane. Planlegginga kan bestå i å øve inn drama, forberede 
bøner og bønevandring, dans, song, tekstlesing eller andre kreative innslag. Nokre av ungane er og med i 
teknikarkompaniet, og planlegg for det tekniske medan resten øver til gudstenesta. Til slutt et me alle ein ispinne til 
dessert og avsluttar med velsigninga. Planlegginga av sundagens gudsteneste sluttar ikkje med dette, men fortset 
vidare utover heile veka saman med borna og foreldra deira. Så på sundagens gudsteneste treffest me i kyrkja ca. 1 ½ 
time før gudstenesta begynner for å øve på alle ledda i gudstenesta der borna er med.  
 
Det er eit yrande liv på desse gudstenestene, og «Etter skuletid» er med som ein viktig aktør i Familiefokus sitt store 
nettverk av tenestegrupper, frivillige og andre deltakarar. Me kjenner at fellesskapet gjer godt. I 2021 hadde me 7 
samlingar, 3 på våren og 4 på hausten. Me skulle hatt 2 samlingar til i vårsemesteret, men desse måtte avlysast pga. 
smittevernrestriksjonar. Det var 24 ulike barn som deltok, med eit snitt på 16 stk. kvar gong.  
 
Det er kjekt å sjå at borna og deira familiar finner sin plass i fellesskapet og får eigeskap til gudstenestene. Me ser at 
det stadig er eit aukande engasjement for ungane sin deltaking i gudstenesta, og me gler oss til fortsetjinga i 2022.  
 
Skrive av: Marit Høie Hetland 

 

ÅRSMELDING UNG FOKUS 2021 
Kyrkja sitt undomsarbeid UngFokus eller berre ‘UF’ er eit opent arbeid for alle ungdomar frå åttande klasse og oppover. 

2021 var som oppstartsåret 2020 prega av restriksjonar knyta til pandemien. Likevel gjekk UF frå å være ca. kvar tredje 

helg på vårparten til å bli kvar laurdag i partalsvekene. Med nokon få unntak så har me klart å halde opent til tross for 

restriksjonar.  

Styret i UngFokus besto ved årsskiftet 21/22 av seks personar. Fire gutar og to jenter med eit spenn frå niande klasse til 

andre vidaregåande. Det blei også kjøpt inn mykje musikkutstyr og skifta belysning i ungdomsrommet. 

 

Det blei gjennomført 18 gonger med UF. Ti på vårsemesteret og åtte på haustsemesteret. Vanlegvis så er det ein stad 

mellom 10 og 15 personar på UF. 

 

UF-styret er eit aktivt styre og gjennomfører kveldane med hjelp av stabskontakt Asle Steinbru. Leiar for styret er Arne 

Espevik. 

 

 

  

ÅRSMELDING PULS 2021 
Puls er eit tiltak på tvers av sokna, Time, Undheim og Bryne. 

Det rettar seg mot målgruppa unge vaksne frå vidaregåande og opp. 

Samlingspunkta er enkel i si form og består av eit tema som blir undervist og samtala over, felles måltid og 

frie sosiale aktivitetar. 

Puls har stort sett samla rundt 15-20 stykk i målgruppa. Utgangspunktet har vore kvar fjerde veke, men har 

vert prega av restriksjonar. 

Stabskontakt Aksel Johan Lund har saman med styret for Puls arrangert kveldane. 

Skrive av: Asle Steinbru 

ÅRSMELDING FRA BIBELKVELDANE 2020 
Bibelkveldane er eit trus-opplæringstiltak for vaksne. 

Vi gjennomførte 3 bibelkveldar hausten 2021. Dette var 10. året på rad det var Bibelkveldar. 

Komiteen bestod av: Brit Frøyland, Jens Olav Mæland, Jan Helge Stensland og Kjell Ragnar Thu. 

Temaet var Salmane i Bibelen med overskrifta «Berekraftig erfaring». 
Salmane gir innblikk i trus- og gudstenestelivet i det gamle Israel. Trua syng om prøvingar og kamp, men også om kvile 
og tryggleik. 
Salmane viser oss gudstrua i kvardag og fest, mørker og lys. Dei speglar gudslivet i funksjon under alle slags livsvilkår. 
 

Program: 

TID Tema Foredragshaldar Frammøtte 

5. okt. Salmane i GT 
Trua sitt pulsslag. Salmane speglar heile 
truslivet 

Jens Olav Mæland  
91 

 «Du har gripe mi høgre hand…» 
Når livet snur.. Salme 73. 

Lars Sigurd Tjelle 

19. okt. «Kongesalmane» 
Deira funksjon i det gamle Israel – og for 
oss i dag… 

Knut Holter  
92 

 «Klage med Håp» 
Klagesalmane— djup prøving, og sterkt 
håp 

Magnar Kartveit 

2. nov. Salmane i gudstenesta 
Den gongen, og i dag 

Karen Margrete Mestad   
80 

  Evensong 
Først ei innleiing — Deretter var vi med 
på Evensong 

Per Olav Egeland  
Stein Ødegård 
Ragnhild Thu Austnaberg 

 

Det var to undervisningstimar kvar kveld med ein kort pause mellom. På grunn av koronapandemien vart det ikkje 

servert mat, kun kaffi og twist.  

Det vart tatt opp kollekt kvar kveld for å dekke utgifter. Det vart eit overskotet på 8519,90. Sidan vi over fleire år har 

«trukke på» gode undervisingskrefter frå MHS/VID vart overskotet gitt til prosjekt ved MHS. 

Det kom mange gode  tilbakemeldingar. Fleire har gjennom desse kveldane fått meir kunnskap om Salmane i Bibelen 

og i gudstenesta.  

Lydfiler av undervisinga vart lagde ut på brynekyrkja.no.  

Brit Frøyland (Leiar), Jens Olav Mæland, Jan Helge Stensland og Kjell Ragnar Thu 

 

ÅRSMELDING 2020 FOR BRYNE 

DIAKONIUTVAL 
Denne årsmeldinga omfattar oppgåver der diakoniutvalet saman med diakon og andre frivillige medarbeidarar er 

involverte. Det er mange som er med i ulike frivillige diakonale oppgåver i kyrkjelyden vår. Det er ikkje mogleg å nemna 

kvar einskild med namn, men diakoniutvalet ønskjer å takka  

kvar og ein for den viktige oppgåva dei står i. Diakoniutvalet jobbar for å vere ein kyrkjelyd som møter menneske som 

av ulike grunnar treng eit medmenneske, og for å skape gode diakonale treffpunkt. Mange av dei som gjer stor innsats i 

det diakonale arbeidet er ofte dei som jobbar i det skjulte. Tusen takk for innsatsen. 

BRYNE DIAKONIUTVAL 

Utvalet hadde 4 møter i 2021, og har bestått av Brit Signe Fuglestad (leiar), Gro Tengesdal, Anna Maria Stensland, 

Elisabeth Vold, Guri Bergsaker Stokkeland, Olav Øgaard og Heidi Strand Harboe (soknerådsrepresentant). Praxedes 

Slettebø var diakoniarbeidar våren 2021, og Marit Høie Hetland tok over som diakon i Bryne frå hausten 2021 etter ei 

omorganisering av diakoniressursane i Bryne, Time og Undheim. Det er utarbeida ein lokal plan for diakoni, som ligg til 

grunn for den diakonale verksemda i kyrkjelyden. Planen blir evaluert og oppdatert annan kvart år, og ny evaluering 

står for tur i 2022. 

 

OMORGANISERING AV DIAKONIEN I TIME FELLESRÅDSOMRÅDE IFRÅ HAUSTEN 2021 

Hausten 2020 blei det oppretta ein ny 50% fast stilling som barne- og ungdomsdiakon. Denne stillinga blei delt mellom 

Bryne, Time og Undheim. Dette førte til at Time fellesråd fekk auka diakonstillingane frå 100 % til 150 % fordelt på dei 3 

sokna til saman. Med bakgrunn i denne aukinga av diakonstilling jobba dei daglege leiarane i kyrkjelydane våre saman 

med kyrkjeverje fram ein ny måte å organisera diakonien i Time på. Ifrå hausten 2021 blei det derfor innført ein ny 

geografisk fordeling av diakonstillingane. Reint praktisk tyder dette at 50 % diakonstilling er øyremerka Bryne (Marit sin 

stilling) og 50 % stilling er øyremerka Time/Undheim (Praxedes sin stilling). Dei resterande  50 % er øyremerka 

oppgåver som er samarbeid mellom alle 3 sokna (Praxedes sin stilling). Eit auka fokus på barne- og ungdomsdiakoni er 

innlemma i denne nye organiseringa. 

 

BESØKSTENESTE OG ARBEID FOR ELDRE 

Me syns det er viktig med heimebesøk. Medlemmane i diakoniutvalet tilbyr jubilantbesøk med ei helsing til alle 

medlemmar i soknet som fyller 80, 90, 95 og 100 år. Fleire andre besøk blei også utført av både frivillige og tilsette.  

 

Kvart år arrangerer diakoniutvalet ein haustfest i kyrkja på Bots- og bønedag i slutten av oktober. Til trass for pandemi 

fekk me også i år ha ein vellukka fest med flott program. Mange stillar opp, og det er stor dugnadsaktivitet for å få 

dette til. Takk til alle som bidrog. 

   

Tredje torsdag i månaden er det Torsdagstreff i Bryne kyrkje. Det er eit treff for alle +/- 60. Programmet er variert med 

«kultur»-innslag, songstund, mat, drøs og andakt. Dette er svært vellykka og fyller kyrkja med 60-90 glade seniorar ca. 

ein gong i månaden. Torsdagstreffet har ein eigen komité, og mange frivillige stiller opp også her.  

 

Institusjonane i Time blir også jevnleg besøkte av prest eller diakoniarbeidar som held andakt eller gudsteneste der. 

Fleire frivillige deltek med song og pianospel. Her bur det bebuarar frå heile Time. I tillegg har me begynt eit spanande 

samarbeid der nokon utvalde gudstenester i Brynekyrkja blir livestreama, medan institusjonane legg til rette for at 

bebuarane kan få vera med på gudstenetane via skjerm der dei bur. 

 

BØNEARBEID 

Eit bønebrev for Brynekyrkja blir laga kvart halvår av ein frivillig komité. Dette er til utdeling og bruk for enkeltpersonar 

og grupper i Bryne kyrkjelyd. Kvar onsdag føremiddag kl. 11:00 er det eit ope bønemøte i Bryne kyrkje. Her samlast ei 

gruppe personar kvar gong og ber for kyrkja vår og for andre bønebehov. 

 

SORGARBEID 

Gjennom året tek diakonen kontakt med etterlatne i Bryne med tilbod om samtale, besøk og/eller sorggruppe. 

Sorgstøttegrupper for vaksne blir arrangert i samarbeid med resten av Jæren prosti, og Sandnes prosti. Desse gruppene 

startar opp fortløpande etter behov, og frivillige medarbeidarar er med som leiarar i lag med diakon. I tillegg er 

diakonen med som sorggruppeleiar inn i SeMeg-stasjonen sine sorggrupper for barn. Desse barnegruppene går fast 

kvart haustsemester. 

Sørgjande blir inviterte til minnegudsteneste og eit open kyrkje arrangement. Begge disse arrangementa er lokalisert i 

Time kyrkje, sidan det er der gravplassen er. I 2021 blei arbeidet med minnegudstenesta råka av smitteverntiltak, og 

gudstenesta som skulle vore i januar måtte flyttast til Allehelgensdag. Dette blei gode treffpunkt for mange sørgjande i 

soknet vårt. 

INNVANDRARARBEID 

I løpet av 2021 har det blitt starta opp innvandrartreff i Bryne kyrkje. Kvar tysdag blir det invitert til treff der det sosiale 

fellesskapet står i fokus, samtidig som ein får praktisera det norske språket. Kvar gong er det kaffi, noko å bite i og 

gruppesamtalar, og det er veldig kjekt at ca. 10-14 personar har begynt å kome nokolunde fast. Fleire frivillige stiller 

opp også her. 

 

ARBEID FOR MENNESKE MED UTVIKLINGSHEMMING 

Ca ein sundag i månaden er det «Sundagstreff». Dette er samlingar som er spesielt tilrettelagt for menneske med 

utviklingshemming. Då er det først ei samling med song, mat og drøs i kyrkjestova. Etterpå går alle opp i kyrkjesalen i 

for å feira gudsteneste. Ein god gjeng samlast her kvar gong. Gjengen frå Sundagstreff har og sommaravslutning med 

grillfest og ein årleg tur til Stavanger for å vere med på hausttakkefest i St. Petri kyrkje saman med andre tilrettelagte 

klubbar i bispedømmet.  

 

Kvart tredje semester får Brynekyrkja besøk av kulturskulen sitt integrerte band «Bankers». Sundagstreff og Bankers 

hadde gudstenesteverkstad saman, og deltok på ei formiddagsgudsteneste i desember. Det blei til ein festgudsteneste 

med mykje musikk og glede. 

 

VI SYNG TIL JUL 

Diakoniutvalet har jobba fram eit flott nytt arrangement «Vi syng til jul». Her blir det invitert til ei ettermiddagsstund i 

kyrkja der me saman med kvarandre kan få syngja og gleda oss over dei gode julesongtradisjonane me har. I tillegg til å 

syngja blir rammene for arrangementet matservering, juleevangeliet og god drøs rundt borda. I desember blei me 

overrumpla av smittevernrestriksjonar, og måtte avlysa før me fekk gjennomføra arrangementet. Tidspunkt for å 

arrangera «Vi syng til jul» i 2022 blei booka, og me gler oss til det. 

CAFE WILLIAM 

Frelsesarmeen på Bryne har eit arbeid retta mot rusavhengige og andre som treng hjelp i kvardagen. Her blir det ein 

dag i veka delt ut mat. Diakoniarbeidar er med og hjelpar til i dette arbeidet. Det er fint å vere med å gi hjelp til dei som 

treng ei utstrekt hand. 

FASTEAKSJONEN 

I år som i fjor måtte dør-til-dør aksjonen til fasteaksjonen avlysast pga. smitteverntiltak. Aksjonen måtte bli digital, og 

folk blei oppfordra til å gje via digital bøsse, vipps eller bankoverføring. Dette resulterte i kr. 41 417,- innsamla ifrå 

Bryne sokn. Eit flott resultat. Så gler me oss til å kunne gjennomføra dør-til-dør aksjon igjen i 2022. 

TANKAR FRAMOVER 

Me er svært glade for alle treffpunkta me har hatt med menneske i tilknyting til kyrkjelyden vår, og håpar og trur på 

mange nye gode treffpunkt i 2022, der me kan få lov til å vere Guds utstrekte hand til nokon som treng eit 

medmenneske eller eit godt treffpunkt i kvardagen. Det er mange som bidrar i det diakonale arbeidet. Noko av det me 

ønskjer oss aller mest i 2022 er fleire medlemmar i diakoniutvalet. 

Tusen takk for stor innsats i det diakonale arbeidet til Brynekyrkja i 2021. 

 

Skrive av: Marit Høie Hetland 

«KOM TIL MEG,  

ALLE DE SOM SLIT OG HAR TUNGT Å BER;  

EG VIL GJE DYKK KVILE!» 
 

ÅRSMELDING FRÅ MISJONSUTVALET 2021 
Misjonsutvalet (MU) skal vera pådrivar for at Bryne kyrkjelyd har eit levande engasjement for misjon lokalt og globalt. 

Utvalet har bestått av Steinar Espevik (leiar), Hans Austnaberg (sekr), Helga Johannessen og Anne Kristine Røthing.  

 

MU har hatt ei samling fysisk 29.11.2021 og gjennomført misjonsvindu på nokre gudstenester på våren og hausten. 

Men med mange digitalt streama gudsteneter har det vore ganske begrensa. Me hadde ambisjon om å få til nokre 

digitale møte, men lukkast ikkje. Nok tid ved skjerm og digitale møte i arbeidssamanheng tok i alle fall motivasjonen til 

nokre av oss.  

 

Men Stefanusalliansen tok kontakt i haust og spurde om vi ville arrangera seminar der vi kunne velja mellom fire 

forskjellige tema. Det byrja vi å førebu og håper å få gjennomført våren 2022. 

NMS mannsforening Bryne tok og kontakt med oss og inviterte til møte der vi snakka om måtar å støtta kvarandre på. 

Det var nyttig og gildt at vi i Misjonsutvalet kan spørja om hjelp ved behov.   

 

Misjonsprosjekta dette året har vore «Fokus Midtausten» (Mellom anna med TV-kanalen Sat7) i regi av Det norske 

misjonsselskap og Støtte til Antalya evangeliske kyrkje i Antalya, Tyrkia saman med Stefanusalliansen. NMS og 

Stefanusalliansen er flinke til å oppdatera med informasjon om arbeidet deira og vi ynskjer å dela det slik at alle i 

kyrkjelyden skal kunna kjenna på at dei er med i desse prosjekta. 

Vi håper at 2022 vil innebera ei revitalisering av arbeidet vårt og at vi betre kan leva opp til eigne og andre sine 

forventningar. 

 

 

ÅRSMELDING JULEMESSA 2021 

I år BLEI det julemesse! Lørdag 27. november var det julemesse i Bryne kyrkje. 
Det var blitt solgt mykje lodd på førehand både av privatpersonar og på M44. Men i forhold til verdien på gevinstane, 
kunne me solgt mykje meir lodd - ei utfordring! Gevinstar til messa strøymde på, og mange flittige hender hadde 
produsert til messa, både bunad, bakst, handarbeid, oppsatsar mm.  
Og det svært gledelege var at folk strøymde på! Då messa opna med opningsmøte kl 11 var det fullt i kyrkjerommet.  
Opningsmøte hadde andakt for dei minste og song/musikk av Allegro og elevar frå kulturskulen. Så var det salg av varer 
og mat + åresal som i "gode, gamle dagar". Det blei og markert at dette var julemesse nr. 50 i Bryne kyrkje.  
Denne dagen er ein festdag i kyrkja, som verkeleg viser "Den opne famns kyrkje".  
Om kvelden var det fest. Denne er no for vaksne, utan eige program for barn. Men dei er sjølvsagt velkomne! 
Tale av biskop Anne Lise Ådnøy, song av Frimenn, innslag av Astrid Nåvik Braut om koptiske kristne, servering, åresal og 
hovedtrekning. På festen var det ca 120 personar. 
 
Stor TAKK til alle dei frivillege som er med på å gjera ei slik messe mogleg! Det er ikkje få! 
Resultatet frå messa blei kr 190.000 
Pengane blei delt mellom kyrkja sitt eige barne- og ungdomsarbeid, 75 %, og dei to misjonsprosjekta våre i NMS og 
Misjonsalliansen, 25 %. 
 
Julemessekomiteen består av Synnøve Hatle, Hanne Blessum Støle, Anne Brit Ree, Torunn Undheim og Inger Bakke 
Berge (leiar). 
Takk og til Elisabeth og Jostein på kontoret, som er til stor hjelp for komitéen. 

Time kyrkjekontor 
Erlandsbakken 6 

4340 BRYNE 
Tlf. 51770377 

kyrkjekontoret@time-kyrkja.no 
http://www.brynekyrkja.no 


